Коми Республикаса Юралысь тшӧктіс дінмуса Веськӧдлан котырлы чинтыны аппаратлысь рӧскодсӧ

Татшӧм тшӧктӧм сетіс Вячеслав Гайзер Коми Республикаса Веськӧдлан котыр Президиумлӧн сӧвещание дырйи.

 Торйӧн нин, 2015 воын оз кутны индексируйтны Коми Республикаса канму власьт органъясса уджалысьяслысь удждонсӧ, а сідзжӧ вылыс ранга чиновникъяслы ӧтпырся пенсионнӧй выплатасӧ.
«Индексацияыс, кутшӧмӧс урчитӧма госслужащӧйяслы 2015 вося йирым тӧлысь 1 лунсянь лоӧ сӧмын 5%, но сы вылӧ видзӧдтӧг, ӧнія экономическӧй условиеясын сыысь колӧ ӧткажитчыны. Тайӧ отсалас таво нин видзтыны 24 миллионысь унджык сьӧм. Босьтны кӧ куим вося кадколаст [2015-2017 вояс - Пасйӧд] — ыдждаыс лоӧ 220 миллион шайтысь унджык, мый оз ло лишнӧй тӧдчымӧн колана могъяс решитӧм вылӧ: предприятиеяслы зумыда уджавны отсалӧм вылӧ, донъяс ладмӧдӧм вылӧ, социальнӧй тӧдчанлуна проектъяслы отсалӧм вылӧ, - пасйис Вячеслав Гайзер.

«Аттьӧ Ставроссияса народнӧй фронтын миян уджъёртъяслы колана вӧзйӧмысь. Та дырйи колӧ пасйыны, мый примитӧм решениеыс  - Коми Республикаын сьӧмкуд рӧскод бурмӧдан решениеяс пиысь ӧти. Ми чинтім нин рӧскодсӧ служебнӧй командировкаясысь, сы лыдын официальнӧй йӧзлы да делегацияяслы залъясӧн вӧдитчан услугаясысь, «бизнес-класс» да бурмӧдӧм комфорта вагонъясысь мынтысьӧмысь. Медуна — куим пӧв — 18 миллионсянь 6 миллион шайтӧдз чиніс рӧскодыс чартернӧй перевозкаяс вылӧ. Сэк жӧ вӧдитчыны найӧ вермӧны сӧмын торъя случайяс дырйи, кытчӧ пырӧны срочнӧй мероприятиеяс, кутшӧмъясӧс нуӧдӧны странаса веськӧдлысьяслӧн решениеяс серти, либӧ кор колӧ кад нюжӧдтӧг воӧдчыны виччысьтӧм лоӧмторъяс либӧ аварияяс местаясӧдз. Таысь кындзи, ми джынвыйӧ, 13 миллион шайт вылӧ чинтім рӧскодсӧ власьт органъяслы шӧр средствояс, оборудование, пызан-улӧс ньӧбӧм вылӧ, ремонт нуӧдӧм вылӧ...

И став бӧрын, кор ми чинтам аппартлысь рӧскодсӧ, ми казялам сэтшӧмтор, мый кодкӧ республиканскӧй либӧ муниципальнӧй чиновникъяс пӧвстын кӧсйӧ тупкыны синъяссӧ кризислы паныд решениеяс примитӧм вылӧ — вочакывйыс лоӧ чорыд. Чинысь вештытӧдз», - шуис Коми Республикаса Юралысь. 
